
REGIONAL NEWS 

ROAD BLOCK 

Mamit District chhung Dapchhuah leh Mamit inkar kawng (NH-44A/108) 

chu tun hnaiah PWD, NH Division-II ten a siam that hna thapui thawha an 

kal pui dawn avangin he lai kawngpui an siam chhunga chak zawka hna 

an thawh theih na turin he lai kawnga lirthei tlan dan tur ruahmanna siam 

a ni a. Mamit district SP Pu Manny Bhushan Singh thupekah chuan Mamit 

District chhung Dapchhuah leh Mamit inkar kawng (NH-44A/108) chu 

tukin zing dar 8 atanga tlai dar 5 thleng khar a ni a. Tlai dar 5 leh zinglam 

dar 8 inkar chhungin lirthei kaltlang theih a ni thung ang. Hemi hun 

chhung hian LMV chin hnuailam te chu Dampui leh Dapchhuah inkar 

kawng hlui (Old road NH 44A/Diversion road) lamah tlan vek turin 

hriattir an ni a. He thupek hian vawiin atanga Niliani thleng a huam dawn 

a. He thupek hian Magistrate, Election Duty, VIP, Police, Excise, 

Paramilitary Force leh damlo phur motor te leh Emergency thil te a huam 

lovang a. Thupek zawmlo te chu MV Act section 179 hmanga hrem an ni 

ang. 

<><><> 

MASS POISONING  

Lunglei Dist Agriculture & Farmer Welfare Deptt ten Tawipui khua leh a 

chhehevela loneitu thenkhat te hnen atanga Sazau puang in an buh a seh 

nasa tih thu an dawn angin Sazu hrai beihpui kalpui mek a ni.   

Sauz hrai beihpui hi tun thla ni 3 atang khan an thlak a, Sazu engemawzat 

chu an thi a,buhban leh tharrang engemawzat an hum thei a, tunah hian 

Buhpui veng turin an in buatsaih leh mek tih DAO Lunglei Pu VL Chhunga 

chuan kan Corr a hrilh. DAO chuan loneitu te’n sazu thih dan a result 

diktak erawh an hrilh hran lo tih sawiin khami tum khan buhban leh 

tharrang kha Sazu in a khawih ber an ni a ti. Tunah hian Buhpui veng turin 

Deptt chu an inring leh reng tawh tih sawiin buhpui ven na’n  a duh leh 

mamawh apiang tan sazu tur an kawl tih a sawi.  

Lunglei Dist a lo neitu te atangin buhhhum, Sorkar in a lei tham tur  hralh 

chhuak thei an awm dawn em tih zawhna chhangin DAO chuan, a tan tir 

lamah buhhum hralh tham thar tur a inhrilhna a awm luluk lova, buhhum 

leina tur atan Kolasib Dist kha tih deuh bik an ni a, chuvang chuan Lunglei 

Dist chhung a buh chingtu te chuan sorkar-ah hralh tham ching turin 

beipui thlak an awm lova, kum thar lamah Sorkar in a kalpui dan ang 

angin loneitu te chuan tan an lak ve mai a rinthu a  sawi.  

He tih rual hian Mualthuam khua a kuhva tiak chhungkaw engemaw zat 

hnen a an sem kha an phun nung tha hle tih sawiin loneitu te an phur a, 

mamawh belh leh  duh belh te pawh an awm a, hlawhtlinna a awm ngei a 

beiseiawm a ti. Hun remchang hmasaah Tung ching turin awareness 

campaign an la nei leh dawn tih a sawi bawk. 

<><><> 

  



OIL PALM 

Kolasib District Agriculture office leh Kolasib District Oilpalm Growers 

Association huaihawtin Hortoki ah NMEO-OP Oilpalm Scheme Farmers 

Training leh Awareness Campaign huaihawt a ni. 

 He hun hi Zirtawpni khan Kolasib District Oilpalm Growers Association 

Chairman Pu H Vanlaldika’n kaihruai in, Senior Executive, Godrej Agrovet 

Ltd. Pu Lalruatkima’n kuthnathawktu kalkhawm te chu Oilpalm chin leh 

enkawl dan zirtirin,  Godrej Agrovet Ltd. in Oilpalm a an hmalakna Kolasib 

leh Mamit District a farmer ten Oilpalm an hlawkpui dan te sawi fiahin, 

Oilpalm huan siam thar duh te tana hriat tur pawimawh te a sawi a. 

Oilpalm chingtute’n kuthnathawktu dangte ang bawkin harsatna hrang 

hrang tawk ve tho mah se, tun thlengin Oilpalm chin an la bansan loh thu 

te, tun thlenga Oilpalm huan siam tura hma la an la pun zel chhan chu 

Mizoram chhungah ngei Oilpalm rah leitu tur awmsa leh a rate hriatsa a 

nih avang te, farmer te Oilpalm hralhna man bat sak an nih ngai loh thu a 

sawi bawk.  

He hunah hian Oilpalm huan siama hma la mek ten an thil tawn te sawiin, 

Oilpalm chin an hlawkpui dan leh lukhawng tha tak a neih dan te an sawi. 

Hortoki hi Oilpalm chinna atana ram tha leh boruak tha nei a nih avangin 

kumin atang khan Oilpalm huan siam a hma la thar chhungkaw 

engemawzat an awm tawh a ni. 

Hemi ni vek hian Kolasib District Oil Palm Growers Society hruaitute, DAO 

office Kolasib aiawh te leh Godrej Agrovet Ltd. lam ten Tialte zau 

(Kawnpui ram) a Oilpalm Link road siam mek chu a hmunah an endik a. 

Hetianga sorkarin kuthnathawktu te tana sum tam tak senga kawng a 

siam hi tha tak leh hman tlak a nih theih na’na tlawh an ni. Kolasib District 

chhunga link road siam leh tur dangte pawh endik zel an tum tih an sawi 

bawk.  

<><><> 

AIR NEWS ON SOCIAL MEDIA 

Chanchinthar hi Akashvani Aizawl atanga puan a ni a. AIR News Aizawl 

Youtube Channel, All India Radio News Aizawl Facebook page leh 

newsonair.gov.in ah te chanchinthar hi ngaihthlak leh chhiar theih a dah 

a ni. 

Zanin dar 6 leh a chanve-ah Chanchinthar puan leh a ni ang. 

<><><> 

THENZAWL 

Ministry of DoNER chuan Thenzawl-a Heliport leh Helipad din tura 

ruahman mek chu tourism tih hmasawnna tur leh rikrum thila tangkai 

taka hman a ni dawn tih a sawi. 

Ministry of Development of North Eastern Region tarlan danin 

Thenzawlah hian Heliport leh Helipad din tura ruahman a ni a ti a. Hei hi 

North East Special Infrastructure Development Scheme (NESIDS) sum 

hmanga thawh tur niin cheng vaibelchhe 12 ruahman a ni a ti a, hei hian 

state chhunga inpawhna tha zawk a siam beisei a ni tih sawiin tourism tih 

hmasawnna atana kawng pawimawh tak a nih bakah rikrum thilah a 

tangkai dawn tih a sawi. 

Ministry of DoNER sawi danin he hmalakna hian zinmite tan kawng 

awlsam zawk a thlen dawn tih sawiin Mizoram hmun hrang hrang tlawh 

theihna kawng awlsam a siam sak dawn a ti a, sawrkar laipui hmalakna 

hnuaiah hmarchhak bialah hmasawnna tam tak thlen ani a ti bawk. 

<><><> 


